
சுரதாவின் விடைகளும் 1.69


	மனோன்மணியம் திரைப்படமாகியுள்ளது. ஆனால் அப்போது அவர் இல்லை. ஒரு காவியம், முதன் முதலில் வாழும் காலத்திலேயே - திரைப்படமாகியது பாவேந்த ருடையதுதான் என்பது பெருமைக்குரிய செய்தியாகும்.


பாவேந்தர் அவர்கள் தனிப்பாடல்கள் நிறைய எழுதி யுள்ளார். பாவேந்தர் உணவகத்திற்குச் செல்வார். அங்கு யாரேனும் இவரைப் பார்த்து, ஐயா, ஒரு பாட்டு தாங்க!” என்று கேட்பார்கள். உடனே அங்கேயே ஒரு பாட்டை எழுதித் தருவார். இப்படி ஏராளமான பாடல்கள் சேர்ந்தன. . . . .

தமிழ் நாட்டில் உரையாடலின்றி, முழுக்க முழுக்க கவிதையிலேயே நாடகம் எழுதியவர் பாவேந்தர் பாரதி தாசன் தாம். அதுதான் புரட்சிக் கவி’ என்னும் கவிதை நாடகம். 1944-இல் சேலத்திலும், நாமக்கல்லிலும் ஆறு நாட்கள் இந்த நாடகம் நடந்தது. இந்திய வரலாற்றில், இலக்கிய உலகில் கவிதையிலேயே 2 மணி நேரம் நாடகம் நடந்தது அதுவே முதல் தடவை. இந்த நாடகத்துக்குத் தந்தை பெரியார் அவர்கள் தலைமை வகித்துப் பாராட்டினார். இதேபோல, கலைவாணர் என். எஸ். கிருஷ்ணன், சேலம் அரசினர் கலைக் கல்லூரி முதல்வர் இராமசாமி கவுண்டர் ஆகியோர் இந்த நாடகத்துக்கு ஒவ்வொரு நாளும் தலைமை வகித்து வெகுவாகப் பாராட்டிப் பேசினார்கள் இந்த நாடகத்தில் நானும் நடித்திருக்கிறேன் என்று பெருமையோடு கூறிக்கொள்கிறேன்.

இந்நாடகத்தில் வரும் ஒரு உரையாடல்:தோழி: கன்னம் சிவக்கக் காரணம் என்ன?. - தலைவி : புன்னை மலர்கள் இன்னல் புரிந்தன: தோழி : ஆடை அவிழக் காரணம் என்ன? தலைவி : ஒடும் மான் கொம்பால் கடறிந்தது.

-இவ்வாறு இந்தக் கவிதை உரையாடல் தொடரும்: வி-11. . . . . - . . . .

		 இப்பக்கம் கடைசியாக 9 மார்ச்சு 2018, 19:28 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

